KRISTI BO EGBEEDQGBON ENIYAN; O SI RIN LORI OKUN
Matteu 14:13-36
EKO 93 - FUN AWON AGBA

AKQSORI: “Nitorina ¢ r¢ ara nyin sile labe w6 agbara Qlerun, ki on ki o le gbé nyin ga li akokeo.
E ma ko gbogbo aniyan nyin le e; nitoriti on nse itoju nyin” (1 Peteru 5:6, 7).

I A B¢ Egbeedogbon Eniyan

Ni ipadabo irin-ajo iwaasu won, Jesu pe awon Aposteli si ibi asalé kan lati lo sinmi, Matteu 14:13; Marku

6:30-32; Luku 9:10

Ogunlogo eniyan tele won, won ko si je ki won ri aye sinmi, Matteu 14:13; Marku 6:33

Aanu se Jesu, O wo arun won san, O si soro ljoba Olorun fun won, Matteu 14:14; Marku 6:34; Luku 9:11

Jesu yiiri Filippi wo, Johannu 6:5-7

Anderu ri omodekunrin kan ti o ni isu akara marun-un ati ¢ja meji, Johannu 6:8, 9; Marku 6:38; Matteu

14:17

6. Awon omo-¢yin n fe ki awon ero maa lo sugbon Jesu wi pe, “E fun won li onje.” Matteu 14:15, 16; Marku
6:34-37; Luku 9:12

7. Jesu pase fun ijo eniyan lati joko leto leto, Matteu 14:19; Marku 6:39, 40; Luku 9:14, 15; Johannu 6:10

8. Jesu fi ibukun sori akara ati ¢ja naa, O si fi fun awon omo-eyin lati fun awon opo eniyan, Matteu 14:18, 19;
Marku 6:41; Luku 9:16; Johannu 6:11

9. ljo eniyan je, wén yo, agbon mejila si séku, Matteu 14:20 Marku 6:42, 43; Luku 9:17; Johannu 12:13

II Jesu Rin lori Omi

10. Awon omo-eyin wo oko lo bi Jesu ti ran awon opo eniyan naa lo, Matteu 14:22; Marku 6:45

11. Jesu nikan lo gbadura, Matteu 14:23; Marku 6:46, 47; Johannu 6:14, 15

12. Eru ba awon omo-eyin bi won ti ri Jesu ti O n rin lori omi, Matteu 14:24-26; Marku 6:48-50; Johannu 6:18,
19

13. Jesu fi okan won bale, O ni, “Emi ni; e ma béru,” Matteu 14:27; Marku 6:50; Johannu 6:20, 21

14. Peteru rin lori omi, Matteu 14:28-33

15. A mu awon olokunrun lara d4, Matteu 14:34-36; Marku 6:53-56

Isinmi fun Alaare
Leyin ti awon Aposteli ti pari irin-ajo won, won pada wa, won si royin fun Jesu ohun ti won ti se, Jesu ti mo
pe o ye ki won sinmi, O wi pe, “E wa enyin tikaranyin si ibi iju li apakan, ki ¢ si simi di¢” (Marku 6:31). Jesua
maa kaanu fun awon alaare. “E wa sodo mi gbogbo enyin ti nsise, ti a si di era wuwo le lori, emi o si fi isimi
fun nyin” (Matteu 11:28). Iyipada nipa lilo kuro laaarin ero a maa fi isinmi fun ara ati isan alaare, sugbon o di
igha ti a ba we ¢se nu kuro ninu okan ki o to le ni isinmi. Qpolopo eniyan ni o n lo si aginju, ori oke, tabi eti
okun fun itura nigba ti o ye ki won wa sodo Jesu fun idande kuro labe eru ése won.

Aanu ati Isoore

Bi Jesu tile kuro laaarin awon ero ki O ba le da nikan wa, sibe ko binu, bee ni ko si kanra nigba ti won wa A
ri, sugbon aanu won se E. Oun ko kaanu fun won nikan, O se won loore — “O wo awon olokunrun won san.”
Leyin naa nigba ti awon omo-eyin n fe ran won lo lati ra ounje, Jesu wi pe, “E fun won li onje.” Ikaanu ko jé
nnkan kan bi a ko ba fi oore sise kun un. Jakobu wi pe, “Bi arakunrin tabi arabinrin kan ba wa ni ihoho, ti o si
se aili onje §jo, ti enikan ninu nyin si wi fun won pe, E ma lo li alafia, ki ara nyin ki o mase tutu, ki e si yo;
sugbon ¢ ko fi nkan wonni ti ara nfe fun won,; ¢ére kili 0 j¢?” (Jakobu 2:15, 16).

“Nwon ko ni ilo” ni oro Kristi nigba ti awon omo-eyin fé ran awon ero lg, Qkan ebi ti o to Jesu wa ko ni lo
lofo, “Alabukun-fun li awon eniti ebi npa ati ti oungbe ngbe sipa ododo: nitori nwon 6 yo” (Matteu 5:6). Jesu
ko pese fun aini won nipa ti ara nikan sugbon “o si soro ijoba Qlorun fun won” (Luku 9:11). Eyi ni ife okan R¢
pe ki awon eniyan le ronupiwada ki a si tan won bi si ljoba Qlorun. lwaasu Johannu Baptisti, eni ti a sese be
lori, ni pe, “E ronupiwada; nitori ijoba orun ku si d¢d¢” (Matteu 3:2).

Ise lyanu

Jesu ti O fe yiiri Filippi wo beere wi pe, “Nibo li a o ti ra akara, ki awon wonyi le je?” (Johannu 6:5). O fere
dabi ohun ti ko se e se loju Filippi; sugbon Jesu n fe ki 6 mo pe “fun Qlorun ohun gbogbo ni sise” (Matteu 19:26).
Okan ninu ohun ti o soro lonii ni fun awon eniyan lati gbagbo pe Qlorun n se ise iyanu sibe. Awon miiran wi
pe ojo is¢ iyanu ti koja; awon miiran gbiyanju lati s¢é is¢ iyanu ti Qlorun se ninu Bibeli. Sugbon agbara is¢ iyanu
sise ni o je ami iwaasu lhinrere lati ibere, awon ami kan naa ni o si n tele iwaasu Ihinrere tooto lonii. Bi ko ba
se agbara ise iyanu Olorun a ko ba ti le fi isu akara marun-un ati eja meji bo egbeedogbon eniyan. Bi ko ba se
pe aran Qro Olorun ti i se Ounje lye jade pelu agbara Emi Mimo, ko le se e se lati t¢ okan ti ebi n pa lorun.

Mu Un Wa fun Jesu
Anderu wi pe, “Omodekunrin kan mbe nihinyi ti o ni isu akara barle marun, ati eja kékéké meji: sugbon Kini
wonyi je larin ¢opo enia wonyi bi eyi?”
Jesu dahun wi pe, “E mu won fun mi wa nihinyi.” Olukuluku eniyan i ba jé le ko eko yii — mu un to sodo
Jesu! Bi agbara re¢ ko ba to, ti ebun re si kere, Jesu n pé ¢ pé, “Mu won fun mi wa nihinyi.” Eni ti o fi akara
marun-un ati ¢ja meji bo egbeedogbon eniyan, “le se lopolopo ju gbogbo eyiti a mbere, tabi ti a nro lo” (Efesu
3:20). Ounje di pupe to fun gbogbo eniyan, aghon mejila ni o si seku silg leyin ti gbogbo won ti j¢ ti won si yo.

Eto
Nipa agbara Olorun ni is¢ iyanu fi n se ki i si se nipa iwarapapa. Jesu pase fun awon ero ki won jokoo ni
egbeegbe, araadota ati ogoroorun lori koriko tutu. Leyin naa, O gbé oju soke Qrun o si fi ibukun sori awon akara
naa. E wo iru ibukun nla bi eyi! ¢ si wo iyato ti 0 wa bi awon omo-eyin ti n pin ounje naa fun awon ero! Bi a
ba ti ri gba lodo Oluwa to, bee ni a o le se ipinfunni r¢ to. Awon miiran le maa ro pe ki ni se ti a fi n gbadura si
ounje wa nigba gbogbo, sugbon ki ni se ti a ki yoo fi dupe oore pe Eni ti o le fi isu akara marun-un ati ¢ja meji
b6 egbeedogbon eniyan, Oun kan naa ni Jesu ti O n se itoju wa?

Awon ti N Se Iranse
Awon Aposteli ni awon ti a ran nise naa. Jesu wi pe, “Omo-enia ko ti wa ki a se iranse fun u, bikose lati se
iranse funni” (Matteu 20:28). Bakan naa ni a pe awon omo Qlorun lonii lati se iranse. A so fun ni pe, “E mase
toju ohun giga, sugbon ¢ ma tele awon onirele” (Romu 12:16). “Nitori tali o poju, eniti 0 joko ti onje, tabi eniti
0 nse iranse?” eyi ni ibeere Jesu. Leyin naa ni O si tun wa so pe, “Emi mbe larin nyin bi ¢niti nse iranse” (Luku
22:27). Lati tele Oluwa ni pe ki a jé iranse ki a si ni emi irele.

Akoko lati Gbadura

Ojo naa ti Jesu ro lati sinmi pada di ojo ise sise pereu, ti iwosan, iwaasu ati fifi ounje bo ogunlogo eniyan. Bi
o til¢ se pe Jesu ko ni akoko lati sinmi, O wa aye lati gun “ori oke lo on nikan, lati gbadura.” Qjo wa gbogbo le
kan fun ise sise, o le ré wa tan patapata, sugbon ¢ je ki a tele apeere Jesu ki a si wa akoko lati gbadura. Nigba
pupo ni ara aare maa n lokun leyin akoko adura. Dajudaju ara Jesu mokun fun irin-ajo Ré lori omi okun ti n rq,
leyin ti O ti gbadura. Awa naa yoo le ni iranwg si i lati le la ighi omi okun koja leyin ti a ba ti gbadura.

Ni iso kerin, tabi laaarin agogo meta si mefa owuro, ni awon omo-eyin ri ti Jesu n rin lori okun. Won ko tete
mo On lakoko, sugbon nigba ti won fi iberu kigbe, Jesu fi okan won bale bayii pe, “E tajuka; Emi ni; ¢ ma béru.”
Nigba pupo ninu wahala tabi aisan, a ki i m¢ pe Olugbala wa nitosi; sugbon bi a ba kigbe pe E ninu iponju wa,
a 00 gho ohun R¢ pe, “Emi ni, ¢ ma béru.”

Titejume Jesu
Peteru fé rin lori omi lo sedo Jesu, oun si n rin lo lori omi niwon igba ti o tejume Jesu. Sugbon nigba ti 0 wo
riru okun, eru ba a, o si bere si i ri. Niwon igba ti a ba ti n tgjumo opin irin-ajo wa a o le la a ja; sugbon bi a ba
ti bere si wo gbogbo ohun wonni ti 0 yi wa ka, a 0 daamu a o si ri sinu ainireti. Qro eri Paulu ni pe, “Emi ko ka
ara mi si eniti owo re ti t¢ e na: sugbon ohun kan yi li emi nse, emi ngbagbe awon nkan ti o wa lehin, mo si
nnoga wo awon nkan ti o wa niwaju, Emi nlepa lati de opin ire-ije ni fun ére ipe giga Qlorun ninu Kristi Jesu”
(Filippi 3:13, 14).

Adura Peteru
Nigba ti Peteru bere si i ri, 0 kan kigbe bayii pe, “Oluwa, gba mi,” lgsgkese Jesu na owo R¢ O si fa a. Adura
kukuru ni eyi, sugbon o jade lati okan otito ¢ni ti o n ri. Qpolopo eniyan ni o ti kigbe ninu idaamu pe, “Oluwa,
gba mi”, won si ti mo pe owo naa jade wa lati gba won.

Igbagbo
“Iwo onigbagh¢ kekere, &se ti iwo fi nsiyemeji?” Igbagbo yoo ghé ni leke omi; iyemeji yoo ri ni si isale ibt.
Paulu fun wa ni iroyin nla nipa ohun ti igbagho se ni ori kokanla Heberu. Is¢ iyanu n se lonii nipa ighaghé --
arun ti ko ghoogun n san; a n da awon onde ¢se sile. Igbagh¢ ayebaye a maa fun ni ni agbara ayebaye.

AWON IBEERE
Ki ni se ti Jesu ati awon omo-¢yin R¢ fi lo si asal¢?
Iha wo ni Jesu ko si opo eniyan ti n bo?
Ki ni O se?
Ki ni awon omo-¢yin f¢ se nipa ati jeun awon opo eniyan naa?
Awon ta ni pin ounj¢ naa? bawo ni a ti se eto awon eniyan?
Ki ni Jesu se ni alé ojo naa ki O to lo ba awon omo-gyin?
Ki ni oro ti Jesu so nigha ti awon omo-eyin fi iberu kighe?
Ki ni igbe Peteru nigba ti o bere si i ri?
Ki ni ohun ti awon ero oko wi nipa Jesu? ki ni si mu won so bee?
0 Daruko oniruuru ise iyanu Jesu ninu eko Vii.

